
Predmet: 
Inicijativa za dopunu Nacrta budžeta Grada Mostara za 2018. godinu, u stavkama planiranim u okviru Zajedničke komunalne potrošnje - Uvrštavanje kompleksa Partizanskog spomen groblja Mostar, kao Nacionalnog spomenika BiH, u program redovnog godišnjeg održavanja u okvirnom iznosu od 130.000,00 KM.  

Poštovana gospodo,

Prema saznanjima sa kojima raspolažemo, kompleks Partizanskog spomen groblja u Mostaru, kao nacionalni spomenik BiH, i ovog puta je izostavljen od strane predlagača u prijedlogu (Nacrt) Budžeta Grada Mostara za 2018.godinu, a u okviru odjeljka Zajedničke komunalne potrošnje - gdje bi, po logici stvari, trebala biti uvrštena i stavka njegovog redovnog održavanja na godišnjem novou za narednu godinu.

Kako je od strane Gradske uprave Grada Mostara, i Gradonačelnika, najavljena javna rasprava o Nacrtu budžeta za 2018. Godinu (srijeda, 13.12.2017.godine), ljubazno Vas pozivamo da se do tog vremena, u pripremi konačne verzije tog dokumenta koji izlazi pred građane i sveukupnu javnost, obavezno uvrsti i stavka namijenjena redovnom godišnjem održavanju ovog spomeničkog kompleksa. 

Nakon konsultacija koje smo obavili u okviru našeg Odbora, te u saradnji sa javnim komunalnim preduzećima „Parkovi“ i „Komos“, a na osnovu ranijeg iskustva kada je redovno održavanje Partizanskog spomen groblja bilo sastavnim dijelom gradskjog budžeta, naš je prijedlog da se stavka za ove namjene u budžetu za 2018 godinu definira sa iznosom od 130.000,00 KM.

Kako Vam je poznato, Partizansko spomen groblje u Mostaru proglašeno je nacionalnim spomenikom Bosne i Hercegovine, aktom državne Komisije za očuvanje nacionalnih spomenika, sa zasjedanja održanog 19.-23.januara 2006. godine u Sarajevu (a na osnovu člana V, stav 4. Aneksa 8. Općeg okvirnog sporazuma za mir u BiH i člana 39.stav 1. Poslovnika o radu Komisije za očuvanje nacionalnih spomenika).

Ovaj jedinstveni spomenički kompleks, podignut je u znak trajnog sjećanja građana Mostara, Bosne i Hercegovine, i tadašnje zajedničke države Jugoslavije, na njihove sinove – borce i antifašiste, pripadnike narodnooslobodilačkog rata 1941-1945 godine, koji su dali živote kao pripadnici antifašističke koalicije Evrope i svijeta u borbama protiv Hitlerovske koalicije zla i fašizma koji je tada zaprijetio cjelokupnom čovječanstvu.

Kako Vam je sigurno poznato, Odbor za podršku obnovi kompleksa Partizanskog spomen groblja u Mostaru pokrenuo je u proteklih par mjeseci čitav niz aktivnosti kako bi se prevazišlo katastrofalno stanje usljed višegodišnjih devastacija i opšte zapuštenosti. Uz jasnu i konkretnu podršku predsjedavajućeg Vijeća ministara BiH, gospodina Denisa Zvizdića i premijera Vlade Federacije BiH, gospodina Fadila Novalića, kao i brojnih prijatelja projekta – stanje ovog spomeničkog kompleksa je koliko-toliko upristojeno a u saradnji sa Komisijom za nacionalne spomenike BiH, kao i nadležnim resornim organima u okviru federalne vlasti, defriniran je cijeli program i redosljed poteza kako bi se u narednom periodu Partizansko spomen groblje u cjelosti dovelo u ranije stanje kada ga želimo vidjeti i koristiti kao atraktivnu i reprezentativnu turističku destinaciju, tako i kao otvoreni gradski park koji će u punom smislu biti na raspolaganju svim njegovim građanima.

Kako je riječ o nacionalnom spomeniku BiH, mi smo pozvali nadležne državne strukture sa molbom da preduzmu sve neophodne zadatke vezane za sanaciju i obnovu, kao i efikasnu i trajnu zaštitu, a koji proističu iz njihove nadležnosti (Vlada Federacije BiH). Međutim, duboko smo svijesti i uvjereni da građani Mostara i njihovi legitimni predstavnici u svim strukturama lokalne gradske vlasti prepoznaju i vlastitu potrebu i obavezu da u okviru budžeta Grada Mostara definiraju i stavku redovnog godišnjeg održavanja ovog nacionalnog spomeničkog kompleksa. 

Uz uvjerenje da će naš prijedlog i apel naići na razumijevanje i podršku, primite iskrene pozdrave.

Sergej Sergio Šotrić
Predsjednik Odbora za podrsku obnovi
Partizanskog spomen groblja u Mostaru
Dostaviti:
1. 
Naslovu
2.
Predsjedavajuci Vijeca ministara BiH, Dr. Denis Zvizdic

3.
Premijer Vlade Federacije BiH, gosp. Fadil Novalic

4.
Grad Mostar, Nacelnik Odjela za finansije, gosp. Izet Sahovic
5.
Grad Mostar, Odjel za komunalne poslove, nacelnik Omer Pajic

6.
Agencija „Stari grad“ Mostar, direktor Miralem Fajic

